
Hauxe jakinarazten du Ekonomia eta Ogasun Departamentuko kontseilariak, Unión del Pueblo Navarro (UPN) talde parlamentarioari atxikitako foru-parlamentari Ángel Ansa Echegaray jaunak idatziz eginiko galderarekin loturik (11-25/PES-00458):
Duela gutxi jakin da Espainiako Gobernuak 60.000 milioi eurori uko egin diela Next Generation funts europarretako maileguen bidez esleituta zituen 163.000 milioi euroetatik. 
1. Erabaki horrek izanen al du ondoriorik Nafarroan?
Erabaki horrek ez du izanen ondoriorik Nafarroarentzat, ez baitago eskatutako proiekturik, ezta aribidean ere, aipatutako kopuruen barruan. 
2. Izanen al du eraginik abian diren proiektuetan? Ba al dago proiekturik zenbateko horrekin finantzatzea aurreikusita zuenik eta, ondorioz, eginen ez direnik?
Ez dago zenbateko horiekin finantzatuko litzatekeen proiekturik martxan, ezta aurreikusita ere. Beraz, Nafarroako Foru Komunitatean ez da izanen ukituriko proiekturik.
Hori guztia jakinarazten dut, Nafarroako Parlamentuko Erregelamenduaren 215. artikuluan ezarritakoa betez.

